
PSG E% Grupo Provincial Socialista

PSOE

ELVIRA LAMA FERNANDEZ, deputada provincial do GRUPO SOCIALISTA
da Deputacion de Ourense, en base 6 previsto na Lei de Bases Reguladora do
Réxime Local, e 6 artigo 91 e 97, entre outros, do R.O.F. asi como o previsto
no Regulamento da Corporacion, presenta una MOCION SOBRE MEDIDAS
DE APOIO O SECTOR DA PATACA ANTE A PRAGA “COUZA
GUATEMALTECA DA PATACA”, solicitando que se someta a debate polo
Pleno, en base & seguinte

EXPOSICION DE MOTIVOS
A praga denominada “couza guatemalteca da pataca”, provocada polo
organismo nocivo denominado “Tecia solanivora Povolny ou Scrobipalpopsis
solanivora Povolny”, € unha das de maior incidencia econémica no cultivo da
pataca en América Central e América do Sur, foi observada e identificada nas
lllas Canarias en 1999, chegando a producir perdas proximas ao 50% da
producion total.

A praga foi detectada en Galicia en Agosto do 2015, nos Concellos de Ferrol,
Naron e Neda. O territorio delimitado foise estendendo a Cervo, Foz, Xove, O
Valadouro e Viveiro (Resolucion de 25 de febreiro de 2016 ). A 2 de febreiro de
2017 (Resolucion publicada no DOG 6 de febreiro) ampliase a varias zonas da
provincia da Corufia e da provincia de Lugo. Ningunha zona da provincia de
Ourense.

Segundo a Directora Xeral de Ganderia, Agricultura e Industrias
Agroalimentarias, o Ministerio de Agricultura esta a redactar un Real Decreto
gue recolle a prohibicion de realizar novas plantaciéns nas zonas determinadas
pola devandita Resolucién.

Sen lugar a dubidas a pataca € un dos produtos mais caracteristicos da nosa
comunidade, tanto pola cantidade coma pola sua calidade, tanto é asi que
existe o recofiecemento da Indicacion Xeografica Protexida “Pataca de Galicia”;
que debido a esta praga corre un grave risco, xa que, entre os concellos
afectados pola delimitacion, hai moitos deles pertencentes & subzona Terra
Ché- A Marifia.

Unha das principais zonas produtoras de Galicia é a comarca de A Limia, que
colleita unha media superior aos 110 milléns de quilos o0 ano, o que supén
unha quinta parte do total que se recolle en Galicia.

Para a comarca de A Limia esta producion € un piar fundamental da sua
economia e a posible chegada desta praga, pode supor unha paralise de
tédolos sectores econdmicos que sostefien esta comarca e, por elo, do
conxunto da provincia de Ourense.

Ainda que a dia de hoxe, oficialmente, a praga non esta nas principais zonas
de cultivo de Galicia, nada indica que non poida chegar, como indicaba o
presidente do Consello Regulador da Indicacion Xeogréafica Protexida (IXP)
“Pataca de Galicia”, con sede en Xinzo, Julio Gomez Fernandez, quen

demandaba que “haberd que tomar medidas, e rapido, para atallar o
problema”.

Hai que sinalar tamén a importancia deste produto fundamental na economia
da maioria dos fogares do medio rural que o cultivan para o seu autoconsumo
ou para comercializacion, sendo un sustento importante nas comarcas rurais
da provincia.

O anuncio dun inminente Real Decreto de prohibicion de plantacions esti
creando gran inquedanza asi coma unha situacién de inseguridade xuridica
neste momento no que a tempada de plantacion da pataca esti a piques de
comezar.

Por isto, o Grupo Provincial Socialista formula ante o Pleno a proposta dos
seguintes ACORDOS:

1°.- Instar ao Goberno de Espafia & publicaciéon urxente do Real Decreto
onde se regule a plantacion da pataca nas zonas delimitadas pola praga.

2°.- Instar a Xunta de Galicia a dispor da partida orzamentaria suficiente
para proceder as oportunas indemnizacions que deriven da campafia oficial de
erradicacion.

3°.- Instar & Xunta de Galicia a pofier en marcha un Plan de investigacion
cientifica a través dun convenio coa Universidade e/ou Centros de
Investigacion que colaboren no desenvolvemento de medidas axeitadas para
erradicar e controlar a praga da couza guatemalteca.

4°.- Instar & Conselleria de Medio Rural a establecer un Plan informativo
sobre a praga, as medidas a tomar para o seu control e, no seu caso, o plan de
indemnizaciéns aos agricultores afectados.

5°.- Pofier en marcha, dende a Deputacién provincial, a implicacion do
Instituto do Campo, dependente do INORDE , para as tarefas de andlise e
asesoramento técnico en relacion a esta praga.

En Ourense, 14 de febreiro de 2017.

Asdo.: Elvira Lama Fernandez

SR. PRESIDENTE DA DEPUTACION PROVINCIAL DE OURENSE.

email: gruposocialista@depourense.es
facebook: gruposocialista.depourense
twitter: SocialistaDepou



